
sAMkhyasUtravivaraNam

ஸாங்க்²யஸூத்ரவிவரணம்

ஶ்ரீகபிலாய நம: ।
ப்ரக்ரு’திம் புருஷம் நத்வா ஸாங்க்²யஸூத்ரே விதீ⁴யதே ।
ஸங்க்ஷேபதோ விவரணமவிவேகாபநுத்தயே ॥
இஹ க²லு ப⁴க³வாந் கபிலோ முநிராஸுரயேऽநுகம்பயா
பஞ்சவிம்ஶதிதத்த்வாந்யுபதி³ஶ்ய ஸூத்ரயாமாஸ ।அஷ்டௌ ப்ரக்ரு’தய இத்யாதி³ ।
கா: புநஸ்தா இத்யுச்யந்தே । ப்ரதா⁴நம் மஹாநஹங்காரஸ்தந்மாத்ராணி ச ।
ப்ரதா⁴நம் ப்ரக்ரு’திரவ்யக்தமவ்யாக்ரு’தம் சேத்யநர்தா²ந்தரம் । மஹாந்
மஹத்தத்வம் பு³த்³தி⁴ரத்⁴யவஸாயலக்ஷணம் । அஹங்காரோऽபி⁴மாநலக்ஷணோ
வைக்ரு’திகஸ்தைஜஸோ பூ⁴தாதி³ஶ்சேதி த்ரிவித:⁴ । தந்மாத்ராணி து பஞ்ச
ஶப்³த³தந்மாத்ரமாகாஶஹேது: ।ஸ்பர்ஶதந்மாத்ரம் வாயுயோநி: । ரூபதந்மாத்ரம்
தேஜோயோநி: । ரஸதந்மாத்ரமப்ப்ரக்ரு’தி: । க³ந்த⁴தந்மாத்ரம் ப்ரு’தி²வீஹேது: ।
இதி பஞ்சதந்மாத்ராணி இத்யஷ்டௌ ப்ரக்ரு’தய: ।
கே புநர்விகாரா: கதி । ஷோட³ஶவிகாரா: । ஏகாத³ஶேந்த்³ரியாணி பஞ்ச
மஹாபூ⁴தாநி ச । தத்ர ஶ்ரோத்ரத்வக்சக்ஷூரஸநக்⁴ராணாக்²யாநி
பு³த்³தீ⁴ந்த்³ரியாணி ஶப்³த³ஸ்பர்ஶரூபரஸக³ந்தா⁴லோசநவ்ரு’த்தீநி ।
வாக்பாணிபாத³பாயூபஸ்தா²நி கர்மேந்த்³ரியாணி வசநாதா³நவிஹரணோத்ஸர்கா³நந்த³வ்ரு’த்தீநி
।
ஜ்ஞாநக்ரியாஶக்தித்³வயாத்மகம்ஸங்கல்பவிகல்பலக்ஷணம்மநஇத்யேகாத³ஶேந்த்³ரியாணி
।
பூ⁴தாநி சாகாஶவாயுதேஜ:ஸலிலப்ரு’தி²வீலக்ஷணாநி பஞ்சேதி ஷோட³ஶவிகாரா:
॥
அத² க: புருஷ:இத்யுச்யதே । புருஷோऽநேகஸ்த்ரிகு³ணரஹிதோ விவேகீ
அவிஷயோऽஸாதா⁴ரணோऽப்ரஸவத⁴ர்மா சேதந:ஸாக்ஷீ கேவலோ மத்⁴யஸ்தோ²
த்³ரஷ்டாऽகர்தா ச ॥
அத² கே புநஸ்த்ரயோ கு³ணா இத்யுச்யந்தே । த்ரைகு³ண்யம் ஸத்த்வம்

ரஜஸ்தம இதி । த்ரய ஏவ கு³ணாஸ்த்ரைகு³ண்யம் ।ஸத்த்வம் நாம
பாடவமார்த³வலாக⁴வப்ரஸந்நதாபி⁴ஸங்க³ப்ரீதிதுஷ்ட்யநீஹாஸந்தோஷாதி³லக்ஷணமநந்தபே⁴த³ம்
ஸமாஸத:ஸுகா²வஹம் । ரஜோ நாம
ஶோகதாபகே²த³ஸ்தம்போ⁴த்³க³மோத்³வேக³ரோஷமாநாதி³லக்ஷணமநந்தபே⁴த³ம்
ஸமாஸதோ து:³கா²வஹம் । தமோ
நாமாச்சா²த³நாவரணபீ³ப⁴த்ஸதை³ந்யகௌ³ரவாலஸ்யநித்³ராப்ரமாதா³தி³லக்ஷணமநந்தபே⁴த³ம்
ஸமாஸதோ மோஹாத்மகம் ஏதத் த்ரைகு³ண்யம் வ்யாக்²யாதம் ॥
ஸத்த்வம் ப்ரகாஶகம் விந்த்³யாத்³ரஜோ விந்த்³யாத் ப்ரவர்தகம் ।
விநாஶகம் தமோ விந்த்³யாத் த்ரைகு³ண்யம் நாம ஸம்ஜ்ஞிதம் ॥
அத்ராஹ க:ஸஞ்சர: ப்ரதிஸஞ்சரஶ்சேதி । உச்யதே । உத்பத்தி:ஸஞ்சர: ।
ப்ரலய: ப்ரதிஸஞ்சர: । தத்ரோத்பத்திர்நாமாவ்யக்தாத் ஸமுபதி³ஷ்டாத் ஸர்வஜக³த:
பரேண ரூபேணாதி⁴ஷ்டா²நாத்மகாத் மஹாந் மஹதோऽஹங்கார: ।ஸ ச த்ரிவித:⁴ ।
வைக்ரு’திகோ பூ⁴தாதி³ஸ்தைஜஸஶ்சேதி ।தத்ர வைக்ரு’தாதி³ந்த்³ரியாண்யுத்பத்³யந்தே
பூ⁴தாதே³ஸ்தந்மாத்ராணி தைஜஸாது³ப⁴யம் இந்த்³ரியாணி தந்மாத்ராணி சேதி ।
தந்மாத்ரேப்⁴யோ பூ⁴தாநி । அயம் ஸஞ்சர: । ப்ரதிஸஞ்சரோ நாம பூ⁴தாநி
தந்மாத்ரேஷு லீயந்தே । தந்மாத்ராணீந்த்³ரியாணி சாஹங்காரே । அஹங்காரோ
பு³த்³தௌ⁴ ।
பு³த்³தி⁴ரவ்யக்தே । ததோऽவ்யக்தம் து க்வசிந்ந லீயதே கஸ்மாத் அநுத்பந்நத்வாத் ।
இத்யேவம் ப்ரதிஸஞ்சர: । ஏவமேதௌ ஸஞ்சரப்ரதிஸஞ்சரௌ வ்யாக்²யாதௌ ॥
அத்ராஹ கிம்வித⁴மத்⁴யாத்மமதி⁴பூ⁴தமதி⁴தை³வதம் ச । அத்ரோச்யதே ।
பு³த்³தி⁴ரத்⁴யாத்மம் । போ³த⁴யிதவ்யமதி⁴பூ⁴தம் । ப்³ரஹ்மா தத்ராதி³தை³வதம் ।
அஹங்காரோऽத்⁴யாத்மம் । அபி⁴மந்தவ்யமதி⁴பூ⁴தம் । ருத்³ரஸ்தத்ராதி⁴தை³வதம் ।
மநோத்⁴யாத்மம்ஸங்கல்பமதி⁴பூ⁴தம் ।சந்த்³ரஸ்தத்ராதி³தை³வதம் ।ஶ்ரோத்ரமத்⁴யாத்மம்
।
ஸ்பர்ஶயிதவ்யமதி⁴பூ⁴தம் । வாயுஸ்தத்ராதி⁴தை³வதம் । சக்ஷுரத்⁴யாத்மம் ।
த³ர்ஶயிதவ்யமதி⁴பூ⁴தம் ।ஸூர்யஸ்தத்ராதி³தை³வதம் । ஜிஹ்வாத்⁴யாத்மம் ।
ரஸயிதவ்யமதி⁴பூ⁴தம் । வருணஸ்தத்ராதி⁴தை³வதம் । நாஸாத்⁴யாத்மம் ।
க்⁴ராதவ்யமதி⁴பூ⁴தம் । ப்ரு’தி²வீ தத்ராதி⁴தை³வதம் । வாக³த்⁴யாத்மம் ।
வக்தவ்யமதி⁴பூ⁴தம் । அக்³நிஸ்தத்ராதி⁴தை³வதம் । பாணிரத்⁴யாத்மம் ।
ஆதா³தவ்யமதி⁴பூ⁴தம் । இந்த்³ரஸ்தத்ராதி⁴தை³வதம் । பாதா³வத்⁴யாத்மம் ।
க³ந்தவ்யமதி⁴பூ⁴தம் । விஷ்ணுஸ்தத்ராதி⁴தை³வதம் । பாயுரத்⁴யாத்மம் ।

2 sanskritdocuments.org



ஸாங்க்²யஸூத்ரவிவரணம்

உத்ஸ்ரஷ்டாவ்யமதி⁴பூ⁴தம் । மித்ரஸ்தத்ராதி⁴தை³வதம் । உபஸ்த²மத்⁴யாத்மம் ।
ஆநந்த³யிதவ்யமதி⁴பூ⁴தம் । ப்ரஜாபதிஸ்தத்ராதி⁴தை³வதம் । ஏவமேவ
த்ரயோத³ஶகரணஸ்யாத்⁴யாத்மமதி⁴பூ⁴தமதி⁴தை³வம் ச வ்யாக்²யாதம் । காநி
சத்வாரீத்யத ஆஹ சேதி । த்ரீணி கு³ணரூபாணி சதுர்த²மதி⁴தை³வதமித்யர்த:²॥
சத்வாரி யோ வேத³யதே யதா²வத்³
கு³ணஸ்வரூபாண்யதி⁴தை³வதம் ச ।
விமுக்தபாப்மா க³ததோ³ஷஸங்கோ³
கு³ணாம்ஸ்து பு⁴ங்க்தே ந கு³ணை:ஸ பு⁴ஜ்யதே ॥
அத² காஸ்தா அபி⁴பு³த்³த⁴ய இத்யுச்யந்தே । பஞ்சாபி⁴பு³த்³த⁴ய: । பு³த்³தி⁴ரபி⁴மாந
இச்சா² கர்தவ்யம் தத்க்ரியா சேதி । அபி⁴முகீ² பு³த்³தி⁴ரபி⁴பு³த்³தி:⁴ । இத³ம்
கரணீயமேத்யேதத³த்⁴யவஸாயோ பு³த்³தி: ⁴ க்ரியாத்மபராமர்ஶஸ்வரூபப்ரத்யய: ।
அபி⁴முகோ² மாநோऽஹம் கரோமீத்யஹங்காரோऽபி⁴மாந: । பு³த்³தி⁴க்ரியா இச்சா²
வாஞ்சா²।கர்தவ்யம்ஸங்கல்போ மநஸோ வ்ரு’த்தி:।க்ரியா ஏதத்³வஸ்துஸ்வரூபமிதி
கர்தவ்யாலோசநம் யத்³பு³த்³தீ⁴ந்த்³ரியாணாம் ஸா க்ரியா । இத்த²மேதத் கர்தவ்யமிதி
யத்ப்ரவ்ரு’த்தி: கர்மேந்த்³ரியாணாம் ஸா க்ரியேதி । ஏவமேதாஹ பஞ்சாபி⁴பு³த்³த⁴யோ
வ்யாக்²யாதா:॥
அத² கா: பஞ்சகர்மயோநய: உச்யந்தே । த்⁴ரு’தி: ஶ்ரத்³தா⁴ ஸுகா²அவிவிதி³ஷா
விவிதி³ஷா சேதி பஞ்ச கர்மயோநய: ।
வாசி கர்மணி காயே ச ப்ரதீதிர்யாபி⁴ரஜ்யதே ।
தந்நிஷ்ட²ஸ்தத்ப்ரதிஷ்ட²ஶ்ச த்⁴ரு’தேரேதத்³தி⁴ லக்ஷணம் ॥
அநஸூயா ப்³ரஹ்மசர்யம் யஜநம் யாஜநம் தப: ।
ப்ரதிக்³ரஹோऽத்ரஹோமஶ்ச ஶ்ரத்³தா⁴யா லக்ஷணம் ஸ்ம்ரு’தம் ॥
ஸுகா²ர்தீ² யஸ்து ஸேவேத வித்³யாகர்மதபாம்ஸி ச ।
ப்ராயஶ்சித்தபரோ நித்யம் ஸுகே²யம் பரிகீர்திதா ॥
விஷதூ⁴மமூர்சி²தவத³விவிதி³ஷா । விவிதி³ஷா த்⁴யாயிநாம் ப்ரஜ்ஞாயோநி: ।
ஏகத்வம் ச ப்ரு’த²க்த்வம் ச நித்யம் சேத³மசேதநம் ।
ஸூக்ஷ்மம் ஸத்கார்யமக்ஷோப்⁴யம் ஜ்ஞேயா விவிதி³ஷா ஹி ஸா ॥
கார்யகாரணக்ஷமகரா விவிதி³ஷா ப்ராக்ரு’திகா வ்ரு’த்தி: । த்⁴ரு’தி:ஶ்ரத்³தா⁴ ஸுகா²
அவிவிதி³ஷா சதஸ்ரோ ப³ந்தா⁴ய விவிதி³ஷைகா மோக்ஷாய இதி பஞ்ச
கர்மயோநயோ

வ்யாக்²யாதா:॥
அத்ராஹ கே தே பஞ்சவாயவ: । உச்யந்தே ।
ப்ராணோऽபாந:ஸமாநஶ்ச உதா³நோ வ்யாந ஏவ ச ।
இத்யேதே வாயவ: பஞ்ச ஶரீரேஷு ஶரீரிணாம் ॥
தத்ர ப்ராணோ நாம வாயுர்யோऽயம் முக²நாஸிகாதி⁴ஷ்டா²நப்ராணநாத்
க்ரமேணாநநாத் ப்ராண இத்யபி⁴தீ⁴யதே । அபாநோ நாம வாயுர்நாபே⁴ரதி⁴ஷ்டா²தா
அபநயநாத³தோ⁴க³மநாச்சாபாந இத்யபி⁴தீ⁴யதே ।ஸமாநோ நாம
வாயுர்ஹ்ரு’த³தி⁴ஷ்டா²தா ஸமநாத் ஸமக³மநாச்ச ஸமாந இத்யபி⁴தீ⁴யதே ।
உதா³நோ
நாம வாயு: கண்டா²தி⁴ஷ்டா²தா ஊர்த்⁴வம் க³மநாச்ச உதா³ந இத்யபி⁴தீ⁴யதே ।
வ்யாநோ
நாம வாயு:ஸந்த்⁴யதி⁴ஷ்டா²தா ப்ராணாதி³ஜ்ரு’ம்ப⁴ணாச்ச வ்யாந இத்யபி⁴தீ⁴யதே ।
இதி பஞ்சவாயவோ வ்யாக்²யாதா:॥
ஆஹ கே தே பஞ்சகர்மாத்மாந: உச்யந்தே । வைகாரிகஸ்தைஜஸோ பூ⁴தாதி³ஶ்ச
ஸாநுமாநோ நிரநுமாநஶ்சேதி । தத்ர வைகாரிக: ஶுப⁴கர்மகர்தா ।
தைஜஸோऽஶுப⁴கர்மகர்தா । பூ⁴தாதி³ர்மூட⁴கர்மகர்தா ।ஸாநுமாந:
ஶுப⁴மூட⁴கர்மகர்தா । நிரநுமாநோऽஶுப⁴மூட⁴கர்மகர்தா । இத்யேதே
பஞ்சகர்மகர்தாரோ வ்யாக்²யாதா:॥
ஆஹ கா ஸா பஞ்சபர்வாவித்³யேதி । உச்யதே । தமோ மோஹோ
மஹாமோஹஸ்தாமிஸ்ரோऽந்த⁴தாமிஸ்ரஶ்சேதி ।தத்ர தமோமோஹாவுபா⁴வேதாவஷ்டாத்மாகௌ
।
மஹாமோஹோ த³ஶாத்மக: । தாமிஸ்ராந்த⁴தாமிஸ்ரௌ சாஷ்டாத³ஶாத்மாகௌ ।
தத்ர தமோ
நாமாஷ்டாஸு ப்ரக்ரு’திஷ்வவ்யக்தபு³த்³த்⁴யஹங்காரபஞ்சதந்மாத்ரஸம்ஜ்ஞிதாஸு
அநாத்மஸ்வாத்மஜ்ஞாநாபி⁴மாநஸ்தம இத்யபி⁴தீ⁴யதே । மோஹோ
நாமாணிமாத்³யஷ்டாகு³ணைஶ்வர்யப்ராப்தயே யோபி⁴மாந உத்பத்³யதே ஸ மோஹ
இத்யபி⁴தீ⁴யதே । மஹாமோஹோ நாம த்³ரு’ஷ்டாநுஶ்ரவிகேஷு விஷயேஷு த³ஶஸு
நிவ்ரு’த்தேஷு முக்தோऽஹமிதி மந்யதே ஸ மஹாமோஹ இத்யபி⁴தீ⁴யதே ।
தாமிஸ்ரோ
நாம அஷ்டகு³ணைஶ்வர்யேऽணிமாத்³யே த³ஶவிதே⁴ ச விஷயே ப்ரதிஹதஸ்ய
து:³க²முத்பத்³யதேऽஸௌ தாமிஸ்ர இத்யபி⁴தீ⁴யதே । அந்த⁴தாமிஸ்ரோ நாம

அணிமாத்³யஷ்டகு³ணைஶ்வர்யே த³ஶவிதே⁴ ச விஷயே ஸித்³தே⁴ மரணகாலே ச
யோ விஷாத:³ ப்ரத்யபத்³யதே ஸோऽந்த⁴தாமிஸ்ர இத்யபி⁴தீ⁴யதே । ஏவமேஷா
பஞ்சபர்வாऽவித்³யா த்³விஷஷ்டிபே⁴தா³ வ்யாக்²யாதா ॥
அத்ராஹ காஷ்டாவிம்ஶதிதா⁴ஶக்தி: । அத்ரோச்யதே । ஏகாத³ஶேந்த்³ரியவதா: ⁴
ஸப்தத³ஶபு³த்³தி⁴வதா:⁴ । ஏஷாஷ்டாவிம்ஶதிதா⁴ஶக்தி:।தத்ரேந்த்³ரியவதா⁴ஸ்தாவத்
।
ப³தி⁴ரஸ்த்வக்ப³தி⁴ர:அந்த: ⁴ ஜட³ஜிஹ்வ:அஜிக்⁴ர:மூக:குணி: பங்கு:³ நபும்ஸக:
ஊர்த்⁴வவாயுயுக்த:அமநா: । தது³க்தம் ।
பா³தி⁴ர்யம் குஷ்டி²தாந்த⁴ஸ்த்வம் ஜட³தாऽஜிக்⁴ரதா ததா² ।
மூகதா கௌண்யபங்கு³த்வம் க்லைப்³யோதா³வர்தமத்ததா:॥
ஏதேதி³ந்த்³ரியத்³வாரா பு³த்³தே⁴ரேவ வதா: ⁴ ।ஸாக்ஷாத்³பு³த்³தி⁴வதா⁴ யதா² ।
நவவித⁴துஷ்டிவைகல்யாத்அஷ்டவிதா⁴ஸித்³த⁴வைகல்யாச்சஸப்தத³ஶபு³த்³தி⁴வதா⁴
இத்யஷ்டாவிம்ஶதிதா⁴ஶக்தி:॥
கா புநர்நவதா⁴ துஷ்டி: உச்யதே । சதஸ்ர ஆத்³யாத்மிக்யஸ்துஷ்டய: பா³ஹ்யா:
பஞ்ச ।ஆத்³யா: ப்ரக்ரு’த்யுபாதா³நகாலபா⁴க்³யாக்²யா: । ப்ரக்ரு’த்யைவ முக்தி:
கிம் புந:ஸாத⁴நைரிதி துஷ்டி: ப்ரக்ரு’த்யாக்²யா அம்போ⁴ நாம ।ஸாத⁴நை:
ஸம்ந்யாஸாதி³பி⁴ருபாத்தைஸ்துஷ்டி: ஸாதா⁴நாக்²யா ஸலிலம் நாம । காலேநைவ
முக்த்யாதி³கம்
ஸேத்ஸ்யதி கிம் து:³கை:² ஸம்ந்யாஸாதி³ஸாத⁴நைரிதி துஷ்டி: காலாக்²யாऽகோ⁴
நாம ।
யா து பா⁴க்³யாதே³வ ஸர்வம் ஸேத்ஸ்யதி கிம் ஸாத⁴நாதி³த்⁴யாநாதி³க்லேஶைரிதி
ஸா
பா⁴க்³யாக்²யா துஷ்டிர்நாம । பா³ஹ்யா: ஶப்³தா³தி³விஷயவைராக்³யாஸ்துஷ்டய:
அர்ஜநரக்ஷணக்ஷயபோ⁴க³ஹிம்ஸாதோ³ஷத³ர்ஶநம் வைராக்³யஹேது:

பஞ்சவித⁴ஸ்தத்³பே⁴தே³ந பஞ்சதுஷ்டய:॥
அத²கா:ஸித்³த⁴ய:உச்யந்தே ।அஷ்டௌஸித்³த⁴ய: ।உச்யந்தே ।அத்⁴யயநம் தாரம்
நாம ஸித்³தி:⁴ । ததோऽர்த²ஜ்ஞாநம் ஸுதாரம் நாம । ததஸ்தர்கேணார்த²பரீக்ஷணம்
தாரதாரம் நாம ஸித்³தி: ⁴ । தத: பரீக்ஷகஸம்வாத³நம் ரம்யகம் நாம ।
ததோ விவேகக்²யாதி:ஸதா³முதி³தம் நாம । ஏதா: பஞ்ச கௌ³ண்ய:ஸித்³த⁴ய: ।
து:³க²த்ரயவிகா⁴தாஸ்தாஸ்த்ரயோமுக்²யா:ஸித்³த⁴ய:। ப்ரமோத³முதி³தமோத³நாமாக்²யா:
ப²லமித்யஷ்டௌ ஸித்³த⁴ய: । துஷ்டிஸித்³தீ⁴நாம் விபர்யயாத் ஸப்தத³ஶதா⁴

வுத்³தி⁴வதா: ⁴ ॥
கே புநர்மௌலிகார்தா:² கதிதா⁴ உச்யந்தே । த³ஶதா⁴ மௌலிகார்தா²ஹ ।
ஏகத்வமர்த²வத்த்வம் பாரார்த்²யம் ப்ரதா⁴நஸ்ய ।அந்யத்வமகர்த்ரு’த்வம் ப³ஹுத்வம்
புருஷஸ்ய । அஸ்தித்வம் யோகோ³ வியோக³ஶ்சேத்யுப⁴யயோ: । ஶேஷவ்ரு’த்தி:
பரிஶிஷ்டத்வம் ப்ரலயே தது³ப⁴யயோ: । தது³க்தம்
ப்ரதா⁴நாஸ்தித்வமேகத்வமர்த²வத்த்வம் யதா²ர்த²தா ।
பாரார்த்²யம் ச ததா²நைக்யம் வியோகோ³ யோக³ ஏவ ச ॥
ஶேஷவ்ரு’த்திரகர்த்ரு’த்வம் மௌலிகார்தா:²ஸ்ம்ரு’தா த³ஶ ॥ இதி ।
அத்ராஹ கோऽநுக்³ரஹஸர்க:³ ।அநுக்³ரு’ஹ்ணாதி ப்ரத்யயபூ⁴தாதி³ஸர்க³ம் ய:ஸர்க:³
ஸோऽநுக்³ரஹஸர்க:³ । தந்மாத்ரஸர்க³ ஏவாஸௌ விஶேஷாபரநாமா ।
கே விஶேஷா: கியந்தஶ்ச । உச்யந்தே ।லிங்க³தே³ஹாஹ ஸ்தூ²லதே³ஹா:
ஸ்தூ²லபூ⁴தாநி ச । தத்ர லிங்க³ம் ஸ்தூ²லதே³ஹாத் பூர்வமுத்பந்நமவ்யாஹதம்
ஸ்தூ²லநாஶேऽப்யநஶ்வரம் । மஹத³ஹங்காரேந்த்³ரியதந்மாத்ராத்மகம் ।
த⁴ர்மாத⁴ர்மஜ்ஞாநாஜ்ஞாநவைராக்³யாவைராக்³யைஶ்வர்யாநைஶ்வர்யாக்²யபா⁴வவாஸிதம்
ஸம்ஸரதி ।ஸ்தூ²லபூ⁴தாநி து பூ⁴கோ³லஸமுத்³ரவஹ்நிஶிஶுமாரப்³ரஹ்மாண்ட³விராடாதீ³நி
।
ஸ்தூ²லதே³ஹா: கே கதிவிதா⁴ஶ்சேதி உச்யதே ॥ சதுர்த³ஶவிதோ⁴ பூ⁴தஸர்க:³ ।
தத்ராஷ்டாவிகல்போ தை³வஸ்தைர்யக்³யோந: பஞ்சதா⁴ மாநுஷ்ய ஏகவித:⁴ ப்³ராஹ்ம:
ப்ராஜாபத்ய:பைத்ரே கா³ந்த⁴ர்வோ யாக்ஷோ ராக்ஷஸ:பைஶாசாஶ்ச தை³வஸர்க:³
பஶும்ரு’க³ஸரீஸ்ரு’பஸ்தா²வரா: திரஶ்சாம் ஸர்க:³ । ப்³ராஹ்மணாதி³ஜாதிபே⁴தே³ऽபி
ஸம்ஸ்தா²நே விஶேஷாபா⁴வாத் ஏகவிதோ⁴ மாநுஷ்ய இதி சதுர்த³ஶவிதா: ⁴
ஸ்தூ²லதே³ஹா: । கஹ புநர்ப³ந்த: ⁴ கதிதா⁴ ச । த்ரிவிதோ⁴ ப³ந்த: ⁴ ।
கா: புநஸ்தா விதா⁴ உச்யந்தே । ப்ராக்ரு’திகோ வைக்ரு’திகோ தா³க்ஷணிகஶ்ச
ப³ந்த:⁴ । ப்ரக்ரு’திமாத்மாநம் ஜ்ஞாத்வா தச்சிந்தநாத் ப்ராக்ரு’திக:அத்ரோச்யதே
பூர்ணவர்ஷஸஹஸ்ரம் து திஷ்ட²ந்த்யவ்யக்தசிந்தகா இதி । மஹதா³தீ³நாத்மத்வேந
ஜ்ஞாத்வா தச்சிந்தநாத்³வைகாரிக: । அத்ரோச்யதே ।
த³ஶமந்வந்தராணீஹ திஷ்ட²ந்தீந்த்³ரியசிந்தகா: ।
பௌ⁴திகாஸ்து ஶதம் பூர்ணம் ஸஹஸ்ரம் சாபி⁴மாநிகா:॥
பௌ³த்³தா⁴ த³ஶஸஹஸ்ராணி திஷ்ட²ந்தி விக³தஜ்வரா: ।
அமீ விதே³ஹா: ।
இஷ்டாபூர்த்தீ த³க்ஷிணா தந்நிமித்தோ தா³க்ஷணிக:அத்ரோச்யதே ।

ஸ்வர்க³ஸ்தா² நரகம் யாந்தி நாரகாஶ்ச த்ரிவிஷ்டபமிதி ।
க³தாக³தம் காமகாமா லப⁴ந்த இதி ச । அத ஏவ ஹி த்ரிஷ்வபி ப³ந்தே⁴ஷு
ஏகைகாபாயே
ததஸ்ததோ மோக்ஷ இதி ।
த்ரிவிதோ⁴ மோக்ஷ: । கர்மணோ விகாராத் ப்ராக்ரு’தஶ்ச மோக்ஷ: । யது³க்தம் ।
ப்ராக்ரு’தேந ச ப³ந்தே⁴ந ததா²வைகாரிகேண ச ।
த³க்ஷிணாபி⁴ஸ்த்ரு’தீயேந வ்ரு’த்³தோ⁴ நாந்யேந முச்யதே ॥ இதி ।
அத²குதஸ்த்யாநாம் தத்த்வாநாம் ஸித்³தி: ⁴ । ப்ரமாணாதி³தி ப்³ரூம: । தத்ர ப்ரமாணம்
கிம் கதிவித⁴ம வா உச்யதே த்ரிவித⁴ம் ப்ரமாணம் । திஸ்ரோ விதா⁴ யஸ்யேதி
த்ரிவித⁴ம் । காஸ்தா விதா:⁴ । உச்யதே । த்³ரு’ஷ்டமநுமாநமாப்தவசநம் ச ।
அர்த²ஸந்நிக்ரு’ஷ்டேந்த்³ரியஜோ நிஶ்சயோ த்³ரு’ஷ்டம் । இந்த்³ரியாணி பஞ்ச
சக்ஷுராதீ³நி மநஶ்ச । வ்யாப்திபக்ஷத⁴ர்மதாஜ்ஞாநபூர்வகமநுமாநம் ।
தச்ச த்ரிவித⁴ம் । பூர்வவத் ஶேஷவத் ஸாமாந்யதோ த்³ரு’ஷ்டம்
ச । பூர்வவத்³யதா² கர்த³மேந பூர்வவ்ரு’த்தவ்ரு’ஷ்ட்யநுமாநம் ।
ஶேஷவத்³யதா² ।ஸமுத்³ராதபலமுத³கம்(?)க்ஷாரமுபலப்⁴ய
ஶேஷஸ்யாபி க்ஷாரத்வாநுமாநம் ।ஸாமாந்யதோ த்³ரு’ஷ்டாம் ச யதா² ।
ரூபாத்³யுபலப்⁴ய தது³பலப்³தே: ⁴ காரணஸ்யாநுமாநம் । ரூபாத்³யுபலப்³த⁴ய:
கரணஸாத்⁴யா: க்ரியத்வாத் சி²தி³க்ரியாவத் ।ஆப்தஶ்ருதிராப்தவசநம் ச ।
யதா²ர்த²வாக்யஜார்த²விஷயோத்⁴யவஸாயஇதி யாவத் । ப்ராவாது³கோத்³பா⁴விதாநாம்
து
உபமாநார்தா²பத்திஸம்ப⁴வாபா⁴வைதிஹ்யப்ரதிபா⁴நாமித்யுக்தேஷ்வேவாந்தர்பா⁴வ: ।
யத் தத்³யதா² கௌ³ர்க³வயஸ்ததே²தி வாக்யம் । தத்³ஜ்ஞாநநிதீ⁴ராக³ம
ஏவ । க³வயேபி கோ³ஸத்³ரு’ஶஸ்ய க³வயஶப்³தோ³ வாசக இதி ப்ரத்யய:
ஸோயமநுமாநமேதத்ஸங்கேதக்³ரஹரூபத்வாத் । யத்³ க³வயஸ்ய
சக்ஷு:ஸந்நிக்ரு’ஷ்டகோ³ஸாத்³ரு’ஶ்யஜ்ஞாநம் தத்ப்ரத்யக்ஷமேவ ।
அத ஏவ ஸ்மர்யமாணாயாம் க³வி ஸாத்³ரு’ஶ்யஜ்ஞாநம் ப்ரத்யக்ஷம் ।
கோ³க³வயயோ:ஸாத்³ரு’ஶ்யஸ்ய க³வயாந்தரவர்த்திபூ⁴யோவயவஸாமாந்யரூபஸ்ய
யோக³ரூபஸ்யைகத்வாதி³த்யுபமாநம் ந மாநாந்தரம் ।ஜீவதோ க்³ரு’ஹாபா⁴வத³ர்ஶநேந
ப³ஹிர்பா⁴வகல்பநாதி³த்யர்தா²பத்திரநுமாநமேவ ।ஸம்ப⁴வோऽபி கா²ர்யாதௌ³

த்³ரோணாட⁴கப்ரஸ்தா²த்³யவக³மரூபோऽநுமாநமேவ । இஹ பூ⁴தலே க⁴டோ
நாஸ்தீத்யாதி³ரபா⁴வாவக³மோऽபி ப்ரத்யக்ஷமேவேதி நாபா⁴வ: ப்ரு’த²க் ப்ரமாணம் ।
அநிர்தி³ஷ்டப்ரவக்த்ரு’கம் ப்ரவாத³மாத்ரமைதிஹ்யமபீஹ வடே யக்ஷ:

ப்ரதிவஸதீத்யப்ரமாணமேவ । ஆப்தமூலத்வே த்வாக³ம ஏவ । த்³வாரவதீ
புண்யபூ⁴மிரிதி
ஶ்ருதே:தத்ர வஸத:ஶ்ரேயாம்ஸஸ்தத்ர க³மநே புண்யம் ப⁴வதீத்யாதி³பு³த்³தி⁴ர்ஜாயமாநா
ப்ரதிபா⁴ । யத்ரோச்யதே । அநுக்தமப்யூஹதி பண்டி³தோ ஜந இதி ।ஸா து ப்ராயேண
ப்ரமாணமேவ ।ஆர்ஷம் து த³ர்ஶநம் ப்ரத்யக்ஷமேவ । யா ப்ரதிபா⁴ ஸாப்யநுமாநமேவ
॥
த்ரயோவிம்ஶதிஸூத்ரைர்ஹி ஸர்வஶாஸ்த்ரார்த²ஸங்க்³ரஹ: ।
க்ரு’தோ முநிவரேணாத்ர யதா²மதி ஸசீவ்ரு’த:(?)॥
இதி ஸாங்க்²யஸூத்ரவிவரணாக்²யா காபிலஸூத்ரவ்ரு’த்தி:ஸமாப்தா ॥
Eந்சோதே³த்³ அந்த்³ ப்ரூப²़ ்ரேஅத்³ ப்³ய் ட⁴வல் Pஅதேல் த்³ர்த⁴வள்2785 அத்
க்³மைல்ॅஓம்

